
AWDURDOD TÂN AC ACHUB GOGLEDD CYMRU 

 

Cofnodion cyfarfod Awdurdod Tân ac Achub Gogledd Cymru a gynhaliwyd 

dros Zoom ddydd Llun 20 Mehefin 2022. Dechreuodd y cyfarfod am 10.10am.  

 

Y Cynghorydd Yn cynrychioli  

Jeff Evans Cyngor Sir Ynys Môn 

Dylan Rees Cyngor Sir Ynys Môn 

Ken Taylor Cyngor Sir Ynys Môn 

Carol Beard Cyngor Bwrdeistref Sirol Conwy 

Neil Coverley Cyngor Bwrdeistref Sirol Conwy 

Chris Hughes Cyngor Bwrdeistref Sirol Conwy 

Austin Roberts Cyngor Bwrdeistref Sirol Conwy 

Nigel Smith Cyngor Bwrdeistref Sirol Conwy 

Alan Hughes Cyngor Sir Ddinbych 

Mark Young Cyngor Sir Ddinbych 

Marion Bateman Cyngor Sir y Fflint 

Paul Cunningham Cyngor Sir y Fflint 

Adele Davies-Cooke Cyngor Sir y Fflint 

Dale Selvester Cyngor Sir y Fflint 

Gwynfor Owen Cyngor Gwynedd 

Arwyn Herald Roberts Cyngor Gwynedd 

Gareth A Roberts Cyngor Gwynedd 

Rob Triggs Cyngor Gwynedd 

Bryan Apsley Cyngor Bwrdeistref Sirol Wrecsam 

Beverley Parry-Jones Cyngor Bwrdeistref Sirol Wrecsam 

Rondo Roberts Cyngor Bwrdeistref Sirol Wrecsam 

 

Hefyd yn bresennol:   

 

D Docx (Prif Swyddog Tân); G Owens (Clerc a Swyddog Monitro);  

D Edwards (Trysorydd); S Forshaw (Dirprwy Brif Swyddog Tân); R Fairhead,  

H MacArthur ac S Millington (Prif Swyddogion Tân Cynorthwyol); S Morris (Prif 

Swyddog Cynorthwyol); G Williams (Cyngor Bwrdeistref Sirol Conwy); M 

Georgiou (Dirprwy Glerc a Swyddog Monitro); T Williams (Rheolwr Cyfathrebu 

Corfforaethol); A Davies (Swyddog Cyswllt Aelodau). 

 

1 YMDDIHEURIADAU 

 

Y Cynghorydd Yn cynrychioli  

Tina Claydon Cyngor Sir y Fflint 

Chrissy Gee Cyngor Sir y Fflint 

John Brynmor Hughes Cyngor Gwynedd 

Marc Jones Cyngor Bwrdeistref Sirol Wrecsam 

Paul Rogers Cyngor Bwrdeistref Sirol Wrecsam 

  



2 DATGAN BUDDIANNAU 

 

2.1 Ni ddatganwyd unrhyw fuddiannau. 

 

3 RHYBUDD O FATERION BRYS 

 

3.1 Ni roddwyd unrhyw rybudd o faterion brys.  

 

4 COFNODION Y CYFARFOD A GYNHALIWYD AR 14 MAWRTH 2022 

 

4.1 Cafodd cofnodion y cyfarfod a gynhaliwyd ar 14 Mawrth 2022 eu 

cyflwyno i’w cymeradwyo.  

 

4.2 PENDERFYNWYD cymeradwyo’r cofnodion yn gofnod gwir a chywir o’r 

cyfarfod a gynhaliwyd.  

 

5 MATERION YN CODI  

 

5.1 Nid oedd unrhyw faterion yn codi.  

 

6 TANAU YN YR AWYR AGORED 

 

6.1 Rhoddodd y PSTC ACFO Millington gyflwyniad ar danau yn yr awyr 

agored a’r adnoddau sydd eu hangen i ddelio â digwyddiadau o’r 

fath.  

 

6.2 Cafodd yr aelodau gyfle i ofyn cwestiynau yn dilyn y cyflwyniad, a 

nodwyd bod adolygiad wrthi’n cael ei gynnal i’r adnoddau a’r 

opsiynau sydd ar gael o ran offer amddiffyn personol (PPE).  

 

6.3 PENDERFYNWYD nodi’r wybodaeth a gyflwynwyd.  

 

7 DIWEDD BLWYDDYN ARIANNOL 2021/22 

 

7.1 Fe wnaeth y Trysorydd ei gyflwyno ei hun i’r Aelodau, gan esbonio mai 

dyma ei gyfarfod cyntaf a’i fod yn edrych ymlaen at weithio gyda’r 

Awdurdod. Diolchodd i’r PSTC MacArthur a’r tîm cyllid, a’u canmol am 

fod wedi gallu paratoi’r datganiad o gyfrifon erbyn diwedd mis Mai.  

 

7.2 Cyflwynodd y PSTC MacArthur yr adroddiad a oedd yn rhoi manylion y 

sefyllfa ariannol ddrafft ar ddiwedd y flwyddyn, a’r perfformiad yn 

2021/22. Roedd yr adroddiad hefyd yn ymgorffori Datganiad o Gyfrifon 

2021/22 a gyflwynwyd i’w archwilio, cadarnhad o’r cronfeydd 

arfaethedig fel yr oedd pethau ar 31 Mawrth 2022, a chrynodeb o’r 

dyledion drwg a ddilewyd yn ystod 2021/22. 

 

  



7.3 Gofynnodd yr Aelodau hefyd am gael dirprwyo’r dasg o 

gymeradwyo’r fersiwn archwiliedig derfynol i’r Panel Gweithredol yn ei 

gyfarfod ar 19 Medi 2022; nodwyd y byddai mân newidiadau 

teipograffyddol yn cael eu gwneud i’r cyfrifon cyn yr archwiliad 

terfynol. 

 

7.4 PENDERFYNWYD 

(i)  nodi’r sefyllfaoedd alldro refeniw a chyfalaf terfynol fel y nodir yn 

Natganiad o Gyfrifon 2021/22; 

(ii)  dirprwyo’r dasg o gymeradwyo Datganiad o Gyfrifon 

archwiliedig terfynol 2021/22 i’r Panel Gweithredol, yn ei gyfarfod 

ar 19 Medi 2022; 

(iii)  cymeradwyo’r cronfeydd a glustnodwyd; 

(iv)  nodi’r dyledion drwg a ddilewyd yn 2021/22. 

 

8 DATGANIAD LLYWODRAETHU BLYNYDDOL 2021/22 

 

8.1 Cyflwynodd y PSC Morris Ddatganiad Llywodraeth Blynyddol 2021/22. 

 

8.2 Nodwyd bod Fframwaith Delivering Good Governance in Local 

Government CIPFA/Solace (2016) yn ei gwneud yn ofynnol i’r 

Awdurdod gyhoeddi Datganiad Llywodraethu Blynyddol. Bydd y 

Datganiad Llywodraethu Blynyddol yn cael ei gyhoeddi fel rhan o’r 

gwaith o lunio datganiadau ariannol statudol ar gyfer 2021/22. Gwneir 

asesiad gan yr archwilydd allanol i gadarnhau a yw’n gyson â’r 

datganiadau ariannol ac wedi’i lunio yn unol â’r Fframwaith. 

 

8.3 PENDERFYNWYD 

(i)  nodi’r trefniadau llywodraethu a amlinellir yn Natganiad 

Llywodraethu Blynyddol 2021/22 drafft; 

(ii)  nodi’r flaen-raglen waith ar gyfer 2022/23; a 

(iii)  cymeradwyo’r Datganiad Llywodraethu Blynyddol 2021/22 drafft. 

 

9 BWRDD PENSIWN LLEOL CYNLLUNIAU PENSIWN Y DIFFODDWYR TÂN – 

ADRODDIAD BLYNYDDOL 2021/22 

 

9.1 Cyflwynodd y PSTC MacArthur adroddiad blynyddol y Bwrdd Pensiwn 

Lleol, sy’n rhoi manylion gwaith y bwrdd yn ystod blwyddyn ariannol 

2021/22.  

 

9.2 PENDERFYNWYD cymeradwyo adroddiad blynyddol y Bwrdd Pensiwn 

Lleol am 2021/22, i’w gyhoeddi ar wefan yr Awdurdod. 

 

10 ADRODDIAD BLYNYDDOL ARCHWILIO MEWNOL 2021/22 

 

10.1 Cyflwynodd Keith Williams yr adroddiad blynyddol archwilio mewnol 

2021/22; roedd yn dadansoddi gwaith y Gwasanaeth Archwilio 

Mewnol yn 2021/22 ac yn cynnwys y datganiad sicrwydd sy’n seiliedig 



ar waith Archwilio Mewnol yn ystod y flwyddyn a ddaeth i ben ym mis 

Mawrth 2022. 

 

10.2 PENDERFYNWYD nodi cynnwys Adroddiad Blynyddol y Pennaeth 

Archwilio a Chaffael a’r ‘farn’ gyffredinol ynghylch pa mor ddigonol ac 

effeithiol yw fframwaith yr Awdurdod ar gyfer llywodraethu, rheoli risg a 

rheolaeth. 

 

11 CYNLLUN ARCHWILIO 2022 

 

11.1 Cyflwynodd Mike Whiteley o Archwilio Cymru y cynllun archwilio allanol 

2022 ar gyfer Awdurdod Tân ac Achub Gogledd Cymru. Mae’r cynllun 

archwilio yn nodi gwaith arfaethedig Archwilio Cymru ar gyfer y 

flwyddyn i ddod, yn ogystal â chadarnhau swm y ffi, sef £63,721.  

 

11.2 Rhoddodd Mr Whiteley wybod i’r Aelodau fod pwnc yr adolygiad 

thematig/gwerth am arian wedi cael ei gadarnhau ers i’r adroddiad 

gael ei ysgrifennu, a’r pwnc fydd lleihau galwadau diangen. 

 

11.3 PENDERFYNWYD nodi’r wybodaeth a ddarparwyd.  

 


